
 Umat Islam sedang menunggu kunjungan bulan Ramadhan, bulan yang sangat berkat dan diberkati, yang sentiasa dinanti-nantikan  kedatangannya oleh orang-orang yang taat dan patuh kepada perintah Allah SWT , maka kita yang masih berpeluang untuk berbakti  dan mengabdikan diri ke hadrat Allah SWT telahpun diajar oleh baginda Rasulullah saw cara sambutan bulan Ramadhan iaitu sebagaimana sabda Baginda kepada para sahabat sebagai berikut : “Dikunjungi bulan Ramadhan, penghulu segala bulan, ucapan selamat datang atas ketibaan bulan ibadat berpuasa yang penuh berkat. Maka layanlah tetamu istimewa yang sedang datang itu”.
Bersesuaian dengan ketibaan bulan puasa yang mulia, bulan yang dinamakan bulan umat Islam sedikit sebanyak sepatutnyalah kita tingkatkan pengetahuan kita mengenai hakikat kedudukan ibadat puasa  ini berbanding ibadat-ibadat lain. Pada hikmatnya yang sedia tersembunyi masih banyak lagi yang belum dapat dikaji dibongkar untuk diambil dan dimanfaatkan dalam kehidupan kita seharian, adapun yang telah kita dengar dan pernah sudah diperkatakan oleh para cerdik pandai Islam kita ialah : 

1. Jentera atau alat yang terdapat di dalam badan manusia perlu mendapat kerehatan seketika. Maka ibadat puasa diibaratkan cara merehatkan sesuatu jentera pada badan dari berjalan berterusan yang berkemungkinan telah mengalami kerosakan dan tidak mudah pula diperbaiki. 

2. Para cendekiawan turut menerangkan faedah berpuasa dari sudut kesihatan tubuh badan, banyak penyakit yang tidak dapat disembuhkan dengan ubat-ubat melainkan amalan puasa dapat menyembuhkan dari pedih kesakitan yang dirasai oleh si pesakit. 

3. Membawa perubahan dari sudut perasaan insaniah di mana puasa dapat melahirkan sifat yang bertimbang rasa  antara dua insan, yang tidak serupa keadaan nasib dan tuah hidupnya. Perasaan ingin menolong daripada pihak yang berada kepada pihak yang kurang berada di dalam menikmati kebahagiaan hidup bersama boleh diperolehi melalui amalan puasa. 

4. Allah SWT mewajibkan puasa Ramadhan adalah sebagai bulan latihan bagi maksud memulihkan kekuatan dari segi tenaga tubuh badan dan latihan rohani seperti sanggup bersabar dan menanggung penderitaan. 

5. Menurut tinjauan al-Imam as-Syafei rahimahullah dalam ungkapan katanya : “Aku sangat suka bagi orang  yang berpuasa bertambah sifat kemurahan pemberian dalam bulan Ramadhan kerana mengikuti jejak langkah Baginda saw”. 

Mari kita kembali merenung firman Allah yang bermaksud : 

” Wahai orang yang beriman! Kamu diwajibkan berpuasa sebagaimana
diwajibkan ke atas orang–orang yang terdahulu daripada kamu,
 supaya kamu bertaqwa” (Surah al-Baqarah : 183).
    Dalam ayat tersebut Allah SWT menggunakan perkataan ‘        ‘ yang yang bermakna ‘mudah-mudahan
atau supaya” . Perkataan  tersebut tidak diputuskan dan tidak  ditetapkan  malah bergantung kepada sikap
dan amalan berpuasa. Dengan itu jelaslah bahawa natijah ibadat berpuasa ialah taqwa di mana pada
hakikatnya taqwa itulah yang disediakan bagi orang yang berpuasa. Satu persoalan muncul daripada mulut
Abu Umamah al-Bahili (r.a) meminta  Rasulullah saw menyuruhnya melakukan sesuatu yang diterima oleh Allah SWT. 

    Maka Rasulullah s.a.w pun bersabda yang bermaksud : 

“Wajib atas kamu berpuasa kerana puasa itu tiada bandingan baginya”.
Abu Umamah mengulangi permintaan itu kali ke-dua maka Rasulullah saw bersabda lagi
seperti yang pertama juga dan Abu Umamah meminta kali ketiganya, maka dijawab oleh Rasulullah SAW sepertimana jawapan kali pertama dan keduanya juga. Dengan  jawapan yang berturut-turut dan serupa
daripada Rasululah saw, maka tidak syak lagi bahawa puasa itu tidak ada bandingan pada menyiapkan diri
untuk menuju ke pada tingkat ketaqwaan yang sebenarnya. 

Dari tinjauan tadi maka dapatlah disimpulkan bahawa puasa itu tidak akan sampai kepada tujuan atau
hasilnya sebagaimana yang dikehendaki oleh Allah SWT melainkan kita mengetahui hakikat kedudukan puasa
serta menetapkan kebenaran niat keikhlasan berpuasa atas tujuan memohon dan meminta keredhaan Allah
SWT semata-mata. Maka  tercapailah cita-cita dan azam yang kuat serta terpancarlah sinaran keimanan 

dan tercapailah keredhaan Allah bagi seseorang yang beramal sedemikian cara dan niat.


Pengertian:
Puasa   
 INCLUDEPICTURE "http://www.islam.gov.my/ramadan/puasa/pengen13.gif" \* MERGEFORMATINET 


dalam bahasa Arab bermaksud meninggalkan.    Manakala maksud di sisi  ahli Feqah ialah meninggalkan diri melakukan perkara-perkara yang boleh membatalkan  puasa iaitu bermula dari terbit fajar hingga terbenamnya matahari dan disertai dengan niat
Fadhilat Puasa Dan Bulan Ramadhan:
Puasa  bulan Ramadhan adalah satu rukun Islam.  Setiap detik sepanjang bulan Ramadhan adalah sebaik-baik masa dan sebaik-baik hari  di atas muka bumi ini.
Allah telah memberikan kelebihan yang banyak kepada bulan Ramadhan berbanding dengan bulan-bulan yang lain.  Rasulullah S.A.W. bersabda:

Maksudnya:
Apabila  tiba awal malam dalam bulan  Ramadhan, diikat semua syaitan dan jin-jin yang derhaka, ditutup semua pintu Neraka dan tidak dibuka walaupun satu pintu.  Penyeru pun menyeru: “ Wahai orang yang mengharapkan kebaikan, terimalah!, dan wahai orang yang mengharapkan kejahatan, berhentilah!, dan (yang ikhlas) kerana Allah, akan dibebaskan dari api neraka, dan (penyeru itu akan menyeru) pada setiap malam (Ramadhan).
(Riwayat Tirmizi dan Ibn Majah)
Hadith ini menerangkan beberapa keistimewaan bulan Ramadhan, antaranya akan dibuka semua pintu syurga untuk menerima amalan-amalan soleh  yang begitu  banyak yang dilakukan oleh orang mukmin pada bulan ini.   Begitu juga akan ditutup semua pintu neraka kerana sedikitnya bilangan maksiat yang dilakukan oleh orang mukmin pada bulan ini.  Syaitan-syaitan pula diikat apabila tiba bulan Ramadhan.
Kelebihan bulan Ramadhan juga ialah difardhukan puasa di dalamnya.  Puasa merupakan setinggi-tinggi amalan bagi mendekatkan diri kepada Allah S.W.T. dan puasa juga penghapus dosa-dosa atas maksiat yang dilakukan.  Dalam sebuah hadith, dari Abu Hurairah r.a bahawa Nabi s.a.w bersabda:

Maksudnya:
Sesiapa yang berpuasa Ramadhan dengan penuh keimanan dan pengharapan, akan diampun segala dosa-dosanya yang terdahulu.
(Riwayat Bukhari dan Muslim)
Antara keistimewaan puasa juga, Allah S.W.T. akan mengandakan pahala orang-orang yang berpuasa melebihi amalan-amalan lain di mana kadarnya hanya diketahui oleh Allah.  Sabda Rasulullah s.a.w:
[image: image4.png]S M) 1 gy B ¢ G Ben J) U 2y 2t s 5T o e IS
(.)g.u:u;.:au),w}&.iwuw,c,,.{w~é;~?u\‘)
L gy g e BT O o e




Maksudnya:
Semua amalan anak Adam digandakan kebaikannya sepuluh kali ganda serupa dengannya hingga tujuh ratus kali ganda, Allah Azza Wajalla berkata:
“Melainkan puasa, kerana ianya untuk-Ku dan Aku sendiri yang akan membalasnya, mereka meninggalkan syahwat dan makanannya kerana-Ku”. Bagi orang yang berpuasa akan mendapat dua kegembiraan:  kegembiraan ketika berbuka puasa  dan kegembiraan ketika menemui Tuhannya, dan bau busuk (dari mulut orang berpuasa) kerana berpuasa lebih wangi di sisi Allah daripada bau Musk.
( Riwayat Bukhari dan Muslim)
Ganjaran di akhirat bagi orang yang berpuasa tentunya lebih besar, kerana nikmat dunia walau sebesar mana sekalipun tidak mungkin menyamai sekecil-kecil nikmat akhirat.  Rasulullah s.a.w. bersabda:

Maksudnya:
Sesungguhnya di dalam syurga ada satu pintu yang dipanggil ‘Al-Rayyan’, masuk melaluinya orang-orang yang berpuasa pada hari kiamat, tidak boleh masuk melaluinya seseorangpun selain mereka, diseru: “Mana orang-orang yang berpuasa?” maka  merekapun bangun, tidak akan masuk melaluinya seorangpun selain mereka, maka apabila mereka (orang berpuasa) masuk, pintu itu akan ditutup, maka tidak boleh masuk melaluinya seorangpun.
(Riwayat Bukhari dan Muslim)
Dalam riwayat Al-Nasa’i dan Ibn Huzaimah pula disambung lagi: “Sesiapa yang masuk akan minum, dan sesiapa yang telah minum tidak akan dahaga selama-lamanya.”
Antara bekalan yang boleh diperolehi dari ibadat puasa:
§          Sifat Ikhlas:
Puasa merupakan ibadah yang paling hampir dengan makna keikhlasan  bagi seorang hamba. Ini kerana ibadat  puasa merupakan rahsia antara hamba dan tuhannya. Seorang yang berpuasa boleh berbuka tanpa diketahui oleh orang lain, tetapi  kerana ketaqwaannya kepada Allah yang mengetahui zahir dan batinnya, dan kerana mengharapkan pahala dan radha Allah, ia tidak melakukannya. Itulah sebabnya ibadat ini istimewa dari yang lain. Sifat inilah  yang paling berharga  dalam kehidupan seorang muslim kerana amalan yang tidak disertai dengan keikhlasan tidak diterima  oleh Allah dan tidak membuahkan hasil.
§          Mujahadah dan kekentalan jiwa:
Puasa memaksa kita meninggalkan keinginan nafsu syahwat walaupun pada perkara yang telah dihalalkan kepada kita untuk melakukannya sebelum Ramadhan.  Ini mendidik kita untuk lebih tegas dalam meninggalkan perkara yang sememangnya telah diharamkan oleh syariat di luar bulan Ramadhan.
§          Sabar:
Puasa melatih kita supaya  bersabar dalam berhadapan dengan keinginan diri dan godaan luaran sepanjang  Ramadhan.  Sabar seperti ini amat perlu dalam berhadapan dengan segala kemungkinan dan kehidupan.
§          Memelihara Fizikal:
Puasa menyebabkan kita terpaksa memelihara perut, mata, telinga, lidah, tangan dan kaki dari perkara-perkara yang boleh membatalkan puasa.
§          Prihatin dan  Belas Kasihan
Puasa melahirkan rasa prihatin dan belas kasihan kepada fakir miskin, lantaran itulah disyariatkan zakat fitrah pada bulan ini untuk menguatkan lagi perasaan tersebut. Perasaan ini adalah titik tolak kepada rasa tanggungjawab untuk melakukan pembaikan dalam masyarakat.
§          Membuka hijab antara diri dengan Allah:
Ibadat yang dilakukan dalam bulan Ramadhan berupaya membersihkan roh dan hati.  Dengan itu terbukalah hijab antara hamba dengan tuhannya.
§          Mengenali erti kejayaan sebenar:
Puasa mengajar mukmin erti kejayaan sebenar.  Bukanlah harta atau kedudukan menjadi kayu pengukur kepada kejayaan tetapi tercapainya matlamat yang telah digariskan oleh Allah adalah kejayaan yang  hakiki.   Orang yang berpuasa  akan memperolehi dua kejayaan, pertama ketika berbuka dan kedua ketika menemui tuhannya.
§          Rasa belas dan lemah lembut
Rasulullah s.a.w. mengajar umatnya, apabila seseorang mencaci atau memperli  orang berpuasa, maka hendaklah ia berkata “ Aku berpuasa!.” Seorang mukmin yang hakiki amat berhajat kepada  latihan seperti  latihan seperti ini, kerana tidak mungkin dakwah dapat disebarkan dengan kekerasan.  Bahkan ia memerlukan sikap berlapang dada dan kemampuan menahan diri dari perasaan marah.  Permusuhan dan perbalahan tidak sedikitpun mendatangkan keuntungan  kepada dakwah, bahkan merugikan masa dan tenaga.
§          Memperkukuhkan  Kesatuan Ummah:
Orang Islam di seluruh pelosok dunia berpuasa dalam bulan yang sama.  Masing-masing merasakan nikmat dan kebaikan bulan Ramadhan dan perasaan ini dikongsi bersama oleh seluruh umat Islam tanpa mengira bangsa, keturunan, warna kulit, bahasa dan melampaui batas geografi.  Merasai wujudnya kesatuan umat adalah perkara dharuriah atau yang paling utama yang perlu ada dalam diri setiap mukmin.
§          Merapatkan hubungan dengan alam :
Penentuan Ramadhan dan Syawal, membawa umat Islam memerhati perjalanan bulan dan bintang.  Demikian itu melahirkan rasa keagungan kepada Penciptanya.
§          Menjaga Masa
Puasa mengajar seorang muslim  supaya teliti dengan masa dan jadual hidup.  Ketika bulan Ramadhan, seorang muslim perlu teliti dalam menentukan waktu berbuka dan sahur kerana sedikit kesilapan akan membatalkan puasanya.  Disiplin masa seperti ini amat perlu dalam kehidupan  seorang mukmin agar setiap perancangan hidupnya berjaya dan tepat pada masa yang ditetapkan.
§          Kesihatan tubuh badan
Pakar-pakar perubatan mendapati puasa  boleh menyembuhkan pelbagai penyakit yang tidak boleh dipulihkan oleh sesetengah ubat-ubatan moden atau tradisi.



Diriwayatkan daripada Abu Hurairah r.a katanya: Rasulullah s.a.w bersabda: 
Sesiapa yang berpuasa pada bulan Ramadan kerana keimanan kepada Allah dan mengharapkan pahala daripada Allah s.w.t, maka dia diampunkan segala dosa-dosanya yang telah lalu. 

(Hadis disepakati bersama oleh Imam Bukhari dan Muslim). 



Kesimpulan Hadis: 

1- Keterangan terhadap ganjaran puasa yang dilakukan secara ikhlas kerana Allah s.w.t dan ia merupakan sebab untuk mendapatkan keampunan dosa-dosa yang berkaitan dengan hak Allah s.w.t. 
2- Maksud perkataan: "Kerana keimanan kepada Allah" adalah membenarkan janji Allah dengan ganjaran pahala berpuasa. 
3- Maksud perkataan: "Kerana mengharapkan pahala daripada Allah" adalah meminta ganjaran pahala hanya daripada Allah s.w.t sahaja tanpa mempunyai maksud yang lain seperti riak atau sebagainya.


3 soalan
Ada seorang pemuda yang lama sekolah di negeri Sam kembali ke tanah air. Sesampainya di rumah ia meminta kepada orang tuanya untuk mencari seorang Guru agama, siapapun yang boleh menjawab 3 pertanyaannya. Akhirnya Orang tua pemuda itu mendapatkan orang tersebut.
“Anda siapa? Dan apakah boleh anda menjawab pertanyaan-pertanyaan saya?” Pemuda bertanya. “Saya hamba Allah dan dengan izin-Nya saya akan menjawab pertanyaan saudara.” Jawab Guru Agama. “Anda yakin? sedang Profesor dan banyak orang pintar saja tidak mampu menjawab pertanyaan saya.” Jawab Guru Agama “Saya akan mencuba sejauh kemampuan saya”
Pemuda : “Saya punya 3 pertanyaan
1. Kalau memang Tuhan itu ada, tunjukan kewujudan Tuhan kepada saya
2. Apakah yang dinamakan takdir
3. Kalau syaitan diciptakan dari api kenapa dimasukan ke neraka yang dibuat dari api, tentu tidak menyakitkan buat syaitan, sebab mereka memiliki unsur yang sama.
Apakah Tuhan tidak pernah berfikir sejauh itu?”
Tiba-tiba Guru Agama tersebut menampar pipi si Pemuda dengan keras. Sambil menahan kesakitan pemuda berkata “Kenapa anda marah kepada saya?” Jawab Guru Agama “Saya tidak marah… Tamparan itu adalah jawapan saya atas 3 pertanyaan yang anda ajukan kepada saya”.
“Saya sungguh-sungguh tidak faham”, kata pemuda itu. Guru Agama bertanya “Bagaimana rasanya tamparan saya?”. “Tentu saja saya merasakan sakit”, jawab beliau. Guru Agama bertanya ” Jadi anda percaya bahawa sakit itu ada?”. Pemuda itu mengangguk tanda percaya. Guru Agama bertanya lagi, “Tunjukan pada saya wujud sakit itu!” “ Tak boleh”, jawap pemuda. “Itulah jawapan pertanyaan pertama: kita semua merasakan kewujudan Tuhan tanpa mampu melihat wujudnya.” Terang Guru Agama.
Guru Agama bertanya lagi, “Apakah tadi malam anda bermimpi akan ditampar oleh saya?”. “Tidak” jawab pemuda. “Apakah pernah terfikir oleh anda akan menerima sebuah tamparan dari saya hari ini?” “Tidak” jawab pemuda. “Itulah yang dinamakan Takdir” Terang Guru Agama.
Guru Agama bertanya lagi, “Diperbuat dari apa tangan yang saya gunakan untuk menampar anda?”. “kulit”. Jawab pemuda. “Pipi anda diperbuat dari apa?” “ Kulit “ Jawab pemuda. “Bagaimana rasanya tamparan saya?”. “Sakit.” Jawab pemuda. “Walaupun Syaitan terbuat dari api dan Neraka terbuat dari api, jika Tuhan berkehendak maka Neraka akan menjadi tempat menyakitkan untuk syaitan.” Terang Guru Agama.

Sesungguhnya kami milik Allah dan sesungguhnya kami kembali kepadaNya. Ya Allah berilah kami pahala dalam musibahku ini dan berilah pengganti yang lebih baik.











Sabda Rasulullah s.a.w., 

KISAH-KISAH TELADAN DAN KEIMANAN

"Sembahyang itu membawa ketengah jalan, berpuasa memajukan kamu kehadapan dan sedekah (saling 


membantu) memasukkan 


kamu kedalamnya"

